











ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ

ՄԱՐՏԻ 16-Ի N274-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 

	1. ՀՀ  ոստիկանություն
	27.05.2020

	
	1/21/20663-20

	1. Նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն

	2. ՀՀ պաշտպանության նախարարություն
	08.06.2020

	
	ՊՆ/510/1821-2020

	1. Նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն

	3. ՀՀ պետական եկամուտների կոմիտե
	27.05.2020

	
	01/3-4/34116-2020

	1. Նախագծի վերաբերյալ առաջարկություններ չկան:
	Ընդունվել է ի գիտություն

	4. ՀՀ ֆինանսների նախարարություն
	14.06.2020

	
	01/11-1/7971-2020

	
Նախագծով նախատեսվում է Հայաստանի Հանրապետության կառավարության 2017 թվականի մարտի 16-ի N 274-Ն որոշման հավելվածը լրացնել նոր՝ 9.1-րդ կետով, որի համաձայն՝ Կոմիտեի ավիացիոն անվտանգության ստորաբաժանման որակի հսկողության մասնագետները պետք է ունենան՝


1. բարձրագույն կրթություն.


2. քաղաքացիական ավիացիայի մասին օրենսդրության լավ իմացություն.


3. առնվազն մեկ օտար լեզվի իմացություն (ըստ ցանկության).


4. օդային տրանսպորտի գործունեության մասին լավ իմացություն.


5. ավիացիոն անվտանգության ընթացակարգերի լավ իմացություն.


6. գաղտնի փաստաթղթերի հետ աշխատելու թույլտվություն։



Կոմիտեի կողմից համապատասխան լիազոր մարմնի միջոցով պետք իրականացվի  որակի հսկողության մասնագետների նախապատմության ստուգում՝ ներառյալ դատվածության և քրեական պատմության վերաբերյալ, եթե դա թույլատրվում է ՀՀ օրենսդրությամբ: 

Այս լրացման արդյունքում ստացվելու է, որ Կոմիտեի կողմից համապատասխան լիազոր մարմնի միջոցով պետք իրականացվի  որակի հսկողության մասնագետների նախապատմության ստուգում՝ ներառյալ դատվածության և քրեական պատմության վերաբերյալ, եթե դա թույլատրվում է ՀՀ օրենսդրությամբ, ինչը գտնում ենք խնդրահարույց է ՀՀ Սահմանադրության 6-րդ հոդվածով ամրագրված օրինականության սկզբունքի, 29-րդ հոդվածով ամրագրված խտրականության արգելքի, 34-րդ հոդվածով ամրագրված անձնական տվյալների պաշտպանության տեսանկյունից, և Կոմիտեին նման լիազորություն վերապահելը հիմնավորված չենք համարում նաև նկատի ունենալով «Քաղաքացիական ծառայության մասին» ՀՀ օրենքը, որի համաձայն՝ Քաղաքացիական ծառայությունը կազմակերպվում է «Հանրային ծառայության մասին» Հայաստանի Հանրապետության օրենքի 12-րդ հոդվածով սահմանված սկզբունքների հիման վրա, այսպես օրինակ՝ 

1. Հանրային ծառայության հիմնական սկզբունքներն են՝

1) իրավունքի գերակայությունը,

2) հանրային ծառայության արդյունավետությունը,

3) արժանիքահեն կարիերային առաջընթացի վրա հիմնված հանրային ծառայության կայունությունը,

4) հանրային ծառայության հրապարակայնությունը, թափանցիկությունը և հաշվետվողականությունը,

5) քաղաքացիների համար հանրային ծառայության հավասար մատչելիությունը՝ իրենց մասնագիտական գիտելիքներին և կոմպետենցիաներին համապատասխան,

6) հանրային ծառայողի պաշտպանվածությունը մասնագիտական գործունեությանը չհամապատասխանող միջամտությունից,

7) հանրային ծառայողի արհեստավարժություն

Ինչ վերաբերում է Նախագծով Կոմիտեի ավիացիոն անվտանգության ստորաբաժանման որակի հսկողության մասնագետների համար նախատեսված չափանիշներին՝ ապա գտնում ենք, որ վերջիններիս կողմից իրականացվող գործառույթները, իրավունքներն ու պարտականությունները, շփումներն ու հաշվետվողականությունը նկարագրող և այդ գործառույթներն արդյունավետ իրականացնելու համար անհրաժեշտ մասնագիտական գիտելիքները ու կոմպետենցիաները, կառավարման համակարգում տեղակայվածությունն ահնրաժեշտ է սահմանել համապատասխան պաշտոնի անձնագրով (աշխատատեղի նկարագրով):
	Ընդունվել է՝ նախագիծը լրամշակվել է, համապատասխանեցվել է «Քաղաքացիական ծառայության մասին» ՀՀ օրենքին։

	5. ՀՀ էկոնոմիկայի նախարարություն
	23.06.2020

	
	 01/7734-2020

	1. Նախագծի նախաբանում առաջարկում ենք «Միջազգային քաղաքացիական ավիացիայի մասին Չիկագոյի Կոնվենցիայի N17 «Անվտանգություն» հավելվածի և Եվրոպական քաղաքացիական ավիացիայի կոնֆերանսի «Անվտանգության կանոնակարգեր» Դոկ. 30 փաստաթղթի պահանջները» բառերը փոխարինել «Միջազգային քաղաքացիական ավիացիայի մասին» Չիկագոյի կոնվենցիայի N 17 «Անվտանգություն» հավելվածի պահանջներով» բառերով: 

2. Նախագծի նախաբանում առաջարկում ենք հղում կատարել «Նորմատիվ իրավական ակտերի մասին» օրենքի 34-րդ հոդվածի 1-ին մասին: 

3. Նախագծի 1-ին կետում առաջարկում ենք ակտի վերնագիրը համապատասխանեցնել «Նորմատիվ իրավական ակտերի մասին» օրենքի 17-րդ հոդվածի 8-րդ մասի պահանջներին, մասնավորապես «Հայաստանի Հանրապետության քաղաքացիական ավիացիայի ավիա​ցիոն անվտանգության որակի հսկողության ազգային ծրագիրը հաստատելու մասին» բառերը փոխարինել «Հայաստանի Հանրապետության քաղաքացիական ավիացիայի ավիացիոն անվտանգության որակի հսկողության ազգային ծրագիրը հաստատելու և Հայաստանի Հանրապետության կառավարության 2003 թվականի հոկտեմբերի 2-ի N 1307-Ն որոշման մեջ փոփոխություններ կատարելու մասին» բառերով: 

4. Նախագծի 1-ին կետի 5-րդ ենթակետով լրացվող 9.1 կետի 2-րդ ենթակետում սահմանված է, որ որակի վերահսկողության մասնագետը պետք է ունենա քաղաքացիական ավիացիայի մասին օրենսդրության «լավ իմացություն»: «Լավ իմացություն» եզրույթը տարընթերցման և տարընկալման տեղիք է տալիս և հստակեցման կարիք ունի, քանի որ պարզ է, թե որ է համարվելու «լավ իմացություն», քանի որ վերջինս համեմատական հասկացություն է: Նույնը վերաբերում է նաև Նախագծի 1-ին կետի 5-րդ ենթակետով լրացվող 9.1 կետի 4-րդ և 5-րդ ենթակետերին:

5. Նախագծի 1-ին կետի 5-րդ ենթակետով լրացվող 9.1 կետի 3-րդ ենթակետից հանել «(ըստ ցանկության)» բառերը, քանի որ պահանջվում է առնվազն մեկ օտար լեզվի իմացություն: Նույն կետի վերջին պարբերությունում հստակեցման կարիք ունի «մասնագետների նախապատմության ստուգում» եզրույթը, քանի որ պարզ չէ, թե ինչպես է իրականացվելու վերջինս, ինչ չափորոշիչների հիման վրա և որն է համարվելու  մասնագիտի նախապատմություն: 

6. Նախագծի 1-ին կետի 5-րդ ենթակետով լրացվող 9.1 կետի 6-րդ ենթակետում սահամանվում է, որ  որակի վերահսկողության մասնագետը պետք է ունենա գաղտնի փաստաթղթերի հետաշխատելու թույլտվություն: Վարջինս հստակեցման կարիք ունի, քանի որ պարզ չէ, թե ով է տալիս այդ տույլտվությունը և որքան ժամանակով:
7.   Նախագծով լրացվող 41.5-րդ կետում «աննշան թերություններ», «կոնկրետ ուղղիչ գործողություններ», «լուրջ թերության առկայություն», «շատ լուրջ թերություններ» եզրույթները տարընթերցման և տարընկալման տեղիք են տալիս, ուստի առաջարկում ենք հստակեցնել:

Միաժամանակ՝ առաջարկում ենք Նախագիծը կարծիքի ներկայացնել նաև ՀՀ վարչապետի աշխատակազմի տեսչական մարմինների աշխատանքների համակարգման գրասենյակ:
	1. Չի ընդունվել, քանի որ ՀՀ-ն հանդիսանում է նաև Եվրոպական քաղաքացիական ավիացիայի կոնֆերանս (ԵԿԱԿ) կազմակերպության անդամ պետություն և ղեկավարվում է նաև վերջինիս փաստաթղթերով։

2. Ընդունվել է՝ որոշման նախագիծը լրամշակվել է։

3.  Ընդունվել է՝ որոշման նախագիծը լրամշակվել է։

4. Ընդունվել է՝ որոշման նախագիծը լրամշակվել է։

5. Ընդունվել է՝ որոշման նախագիծը լրամշակվել է։

6. Ընդունվել է՝ որոշման նախագիծը լրամշակվել է։

7. Ընդունվել է՝ որոշման նախագիծը լրամշակվել է։



	6. ՀՀ արտակարգ իրավիճակների նախարարություն


	01.06.2020

	
	 01/01.1/3291-2020

	1. Նախագծի վերաբերյալ առարկություններ և առաջարկություններ չկան:
	Ընդունվել է ի գիտությոն



	7. ՀՀ արտաքին գործերի նախարարություն 
	03.06.2020

	
	 1111/11492-20

	1. Նախագծի վերաբերյալ առարկություններ չկան:
	Ընդունվել է ի գիտությոն



	8. ՀՀ ազգային անվտանգության ծառայություն


	08.06.2020

	
	7/3/2-844

	1.
1-ին կետում «հաստատելու» բառից հետո ավելացնել «և Հայաստանի
Հանրապետության կառավարության 2003 թվականի հոկտեմբերի 2-ի N 1307-Ն որոշման
մեջ փոփոխություններ կատարելու» բառերը, իսկ «այսուհետ` հավելված» բառերը հանել։
   Նույն կետի 1-ին, 3-րդ, 4-րդ, 5-րդ, 6-րդ, 7-րդ և 9-րդ ենթակետերից հանել «հավելվածի» բառը, իսկ 2-րդ, 8-րդ և 10-րդ ենթակետերից՝ «հավելվածը» բառը։
   Նույն կետի 2-րդ և 10-րդ ենթակետերում «լրացնել» բառից հետո ավելացնել «հետևյալ բովանդակությամբ նոր» բառերը, իսկ «հետևյալ խմբագրությամբ» բառերը հանել։

    Նույն կետի 5-րդ և 8-րդ ենթակետերում «լրացնել» բառից հետո ավելացնել «հետևյալ բովանդակությամբ» բւսոերը. իսկ «հետևյալ խմբագրությամբ» բառերը հանել։

    Նույն կետի 5-րդ ենթակետում «կետով» բառը փոխարինել «կետերով» բառով։

2. Նոր լրացվող 9.1 կետի 2-րդ, 4-րղ և 5-րդ ենթակետերից «լավ» բառը հանել։

     Նույն կետի 3-րդ ենթակետում կարծում ենք նպատակահարմար է հստակ սահմանել այն օտար   լեզուների  շրջանակը, որոնցից առնվազն մեկի իմացությունը պետք է պարտադիր լինի ՀՀ քաղաքացիական ավիացիայի կոմիտեի ավիացիոն անվտանգության ստորաբաժանման որակի հսկողության մասնագետների համար։

     Նույն կետի 6-րդ ենթակետում «գաղտնի փաստաթղթերի հետ աշխատելու» բառերը փոխարինել «պետական և ծառայողական գաղտնիքին առնչվելու» բառերով։

     Նույն կետի 2-րդ պարբերությունում հստակեցման կարիք ունի «քրեական պատմություն» հասկացությունը։

3. Նոր լրացվող 9.4 կետում «փաստաթղթերի կոնվենցիաների» բառերը փոխարինել «պայմանագրերի» բառով։

4. Նոր լրացվող 9.5 կետի 3-րդ ենթակետից «օրինակ» բառը հանել։

5. Նոր լրացվող 9.10 կետի 2-րդ ենթակետում հստակեցման կարիք ունի
«կազմակերպչական կապեր» հասկացությունը։

6. 1-ին կետի 8-րդ ենթակետով կառավարության 2017 թվականի մարտի 16-ի N 274-Ն որոշման հավելվածն առաջարկվում է լրացնել նաև նոր 37.2 կետով, սակայն տվյալ կետի բովանդակությունը բացակայում է։

    Նույն կետի 10-րդ ենթակետում «41.4 և 41.5» թվերից հետո ավելացնել «կետերով» բառը։

7. Նոր լրացվող 41.1 կետից «ուղղիչ և/կամ» բառերը հանել։

8. Նոր լրացվող 41.4 կետի 2-րդ ենթակետում «դատավարական» բառից հետո ավելացնել «հարկադրանքի» բառը։
	1. Ընդունվել է՝ որոշման նախագիծը լրամշակվել է։

2. Ընդունվել է՝ որոշման նախագիծը լրամշակվել է։

3. Ընդունվել է՝ որոշման նախագիծը լրամշակվել է։

4. Ընդունվել է՝ որոշման նախագիծը լրամշակվել է։

5. Ընդունվել է՝ որոշման նախագիծը լրամշակվել է։

6. Ընդունվել է՝ որոշման նախագիծը լրամշակվել է։

7. Ընդունվել է՝ որոշման նախագիծը լրամշակվել է։

8. Ընդունվել է՝ որոշման նախագիծը լրամշակվել է։  

	9. ՀՀ արդարադատության նախարարություն 
	19.08.2020

	
	  01/27.1/17341-2020

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ 
«Հայաստանի Հանրապետության կառավարության 2017 թվականի մարտի 16-ի թիվ      274-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ

          1. Նկատի ունենալով նախագծի 1-ին կետի 1-ին ենթակետով կատարվող փոփոխությունները՝  առաջարկում ենք համապատասխան փոփոխություններ կատարել նաև Հայաստանի Հանրապետության կառավարության 2017 թվականի մարտի 16-ի թիվ  274-Ն որոշման նախաբանում, մասնավորապես՝  «N17 Անվտնագություն» բառերը փոխարինել «N17 Անվտանգություն»  միջազգային քաղաքացիական ավիացիայի պաշտպանությունն անօրինական միջամտության գործողություններից» բառերով։

         2.Նախագծի 1-ին կետի 2-րդ ենթակետում «1-ին կետը լրացնել հետևյալ բովանդակությամբ նոր 1.1, 1.2, 1.3, 1.4, 1.5 և 1.6 կետերով.» բառերն անհրաժեշտ է փոխարինել «1-ին կետից հետո լրացնել 1.1, 1.2, 1.3, 1.4, 1.5 և 1.6. կետեր՝ հետևյալ բովանդակությամբ.» բառերով:
3. Նախագծի 1-ին կետի 2-րդ ենթակետով լրացվող 1.3-րդ կետի համաձայն՝ ծրագրի մշակումը, ներդրումը, պահպանումը և վարումն իրականացվում է քաղաքացիական ավիացիայի լիազոր մարմնի կողմից։ Այս առումով պարզաբանման կարիք ունի ծրագրի «պահպանումը և վարումն» հասկացությունը, մասնավորապես պարզ չէ, թե ինչպես է իրականացվում ծրագրի պահպանումը և վարումը, և արդյոք տվյալ պարագայում խոսքը չպետք է գնա ծրագրի կիրառման ապահովման և իրականացման մասին:

4. Նախագծի 1-ին կետի 2-րդ ենթակետով լրացվող 1.5-րդ կետում հստակեցման կարիք ունի «որակի վերահսկման գործառույթների չափանիշները» հասկացությունը, մասնավորապես՝ անհրաժեշտ է հստակեցնել, թե որոնք են այդ չափանիշները և ինչ իրավական ակտով են դրանք հաստատվելու:
5. Նախագծի 1-ին կետի 2-րդ ենթակետով լրացվող 1.6-րդ կետի 2-րդ ենթակետում հստակեցման կարիք ունի, թե որոնք են «այլ սուբյեկտները»:  Այս առումով հարկ է նշել, որ նախագծի 1-ին կետի 2-րդ ենթակետով լրացվող 1.4-րդ կետի 2-րդ պարբերությունում սահմանված են ավիացիոն անվտանգության միջոցառումներ իրականացնող բոլոր սուբյեկտները՝ օդանավակայանները, օդանավ շահագործողները, օդային երթևեկության սպասարկումներ իրականացնող և ավիացիոն անվտանգության գործառույթներ իրականացնող կազմակերպությունները, հետևաբար նախագծի հիշյալ դրույթներն անհրաժեշտ է համապատասխանեցնել միմյանց:
6. Նախագծի 1-ին կետի 2-րդ ենթակետով լրացվող 1.6-րդ կետի 4-րդ ենթակետն անհրաժեշտ է խմբագրել, մասնավորապես՝ «սահմանված պահանջների խախտումների հայտնաբերում (թերությունների հայտնաբերում) և համապատասխան ուղղիչ գործողությունների իրականացման նկատմամբ վերահսկողությունը» բառերն անհրաժեշտ է փոխարինել «սահմանված պահանջների խախտումների հայտնաբերում (թերությունների հայտնաբերում) և դրանց վերացմանն ուղղված գործողությունների իրականացման նկատմամբ վերահսկողությունը» բառերով` նկատի ունենալով, որ խոսքը գնում է թերությունների վերացման մասին:

7. Նախագծի 1-ին կետի 5-րդ ենթակետում «լրացնել հետևյալ բովանդակությամբ նոր 9.1, 9.2, 9.3, 9.4, 9.5, 9.6, 9.7, 9.8, 9.9, 9.10 և 9.11 կետերով.» բառերն անհրաժեշտ է փոխարինել «9-րդ կետից հետո լրացնել 9.1, 9.2, 9.3, 9.4, 9.5, 9.6, 9.7, 9.8, 9.9, 9.10 և 9.11 կետերը՝ հետևյալ բովանդակությամբ.» բառերով:


    8. Նախագծի 1-ին կետի 5-րդ ենթակետով լրացվող 9.1-րդ կետի համաձայն նախատեսվում է՝ «Կոմիտեի ավիացիոն անվտանգության ստորաբաժանման որակի հսկողության մասնագետները պետք է ունենան՝
1) բարձրագույն կրթություն.
2) քաղաքացիական ավիացիայի մասին օրենսդրության իմացություն.

3) առնվազն մեկ օտար լեզվի իմացություն.
4) օդային տրանսպորտի գործունեության մասին իմացություն.
5) ավիացիոն անվտանգության ընթացակարգերի իմացություն.
6) ավիացիոն անվտանգության մասով սահմանափակ տարածման ենթակա փաստաթղթերի հետ աշխատելու կարողություն։»: 

Այս առումով հարկ ենք համարում անդրադառնալ  «Քաղաքացիական ծառայության մասին» օրենքի  (այսուհետ՝ Օրենք) հետևյալ կարգավորումներին: Մասնավորապես՝  

Օրենքի 5-րդ հոդվածի 1-ին մասի համաձայն՝  քաղաքացիական ծառայության պաշտոնի անձնագիրը (աշխատատեղի նկարագիրը) սահմանվում է՝ ելնելով համապատասխան մարմնի իրավասությունը սահմանող իրավական ակտերով նրա առջև դրված խնդիրներով պայմանավորված կառավարչական տվյալ մակարդակին ներկայացվող մասնագիտական պահանջներից: Քաղաքացիական ծառայության յուրաքանչյուր պաշտոն ունի անվանում, որը հնարավորին չափ ճշգրիտ արտացոլում է քաղաքացիական ծառայության պաշտոնի հիմնական գործառույթները և չի կրում ընդհանրական բնույթ: 

Քաղաքացիական ծառայության պաշտոնի անձնագրի` կրթության և աշխատանքային ստաժի չափանիշները նախատեսող Օրենքի 7-րդ հոդվածի  4-րդ մասի համաձայն՝  հաշվի առնելով քաղաքացիական ծառայության պաշտոնի և (կամ) պաշտոնի ենթախմբերի առանձնահատկությունները, քաղաքացիական ծառայության գրասենյակի համաձայնությամբ, քաղաքացիական ծառայության պաշտոնի և (կամ) պաշտոնի ենթախմբերի համար կարող են սահմանվել կրթության և (կամ) աշխատանքային ստաժի և (կամ) աշխատանքի բնագավառի այլ չափանիշներ, ինչպես նաև քաղաքացիական ծառայության առանձին պաշտոնների համար՝ որակավորման չափանիշներ, այդ թվում` միջազգայնորեն ընդունված հավաստագրման համակարգեր: Այդ չափանիշները քաղաքացիական ծառայության գրասենյակի համաձայնությունը ստանալուց հետո ամրագրվում են քաղաքացիական ծառայության համապատասխան պաշտոնների անձնագրերում մինչև սույն օրենքով սահմանված կարգով այդ պաշտոններն զբաղեցնելը:
Վերոգրյալ կարգավորումների և նախագծով նախատեսված դրույթների բովանդակային և համադրված վերլուծությունից պարզ է դառնում, որ ՀՀ քաղաքացիական ավիացիայի կոմիտեի ավիացիոն անվտանգության ստորաբաժանման որակի հսկողության մասնագետների՝ քաղաքացիական ծառայողներ հանդիսանալու պարագայում, վերջիններիս ներկայացվող  կրթության և (կամ) աշխատանքային ստաժի և (կամ) աշխատանքի բնագավառի այլ չափանիշները, ինչպես նաև քաղաքացիական ծառայության առանձին պաշտոնների համար՝ որակավորման չափանիշները պետք է բխեն «Քաղաքացիական ծառայության մասին» օրենքի պահանջներից և ամրագրվեն քաղաքացիական ծառայության համապատասխան պաշտոնների անձնագրերում՝ քաղաքացիական ծառայության գրասենյակի համաձայնությունը ստանալուց հետո:

Հակառակ պարագայում անհրաժեշտ է հստակեցնել ավիացիոն անվտանգության ստորաբաժանման որակի հսկողության մասնագետների կարգավիճակը (օրինակ՝ եթե վերջիններս աշխատանքի են ընդունվել պայմանագրային հիմունքներով):

9. Նախագծի 9.1-րդ կետի 6-րդ ենթակետի համաձայն՝ Կոմիտեի ավիացիոն անվտանգության ստորաբաժանման որակի հսկողության մասնագետները պետք է ունենան ավիացիոն անվտանգության մասով սահմանափակ տարածման ենթակա փաստաթղթերի հետ աշխատելու կարողություն: Հարկ է նշել, որ տվյալ դեպքում պարզ չէ և անհրաժեշտ է հստակեցնել, թե որոնք են հանդիսանում սահմանափակ տարածման ենթակա փաստաթղթեր: Մասնավորապես, եթե խոսք է գնում պետական և ծառայողական գաղտնիք պարունակող փաստաթղթերի մասին, ապա հիշյալ դրույթներն անհրաժեշտ է խմբագրել: 

10.Նախագծի 1-ին կետի 5-րդ ենթակետով լրացվող 9.4-րդ կետում նախատեսվում է կարգավորում, համաձայն որի՝ ավիացիոն անվտանգության աշխատանքների որակի հսկողության տեսուչների ատեստավորման կարգը սահմանում է Կոմիտեն: 

Այդ առումով անհրաժեշտ է նկատի ունենալ ՀՀ Սահմանադրության 6-րդ հոդվածի 2-րդ մասի պահանջները, որոնց համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:» Մինչդեռ հարկ է նշել, որ տվյալ դեպքում օրենքով ավիացիոն անվտանգության աշխատանքների որակի հսկողության տեսուչների ատեստավորման կարգը սահմանելու  իրավասություն Կոմիտեին վերապահված չէ, հետևաբար Նախագծի 1-ին կետի 5-րդ ենթակետով լրացվող 9.4-րդ կետի դրույթներն անհրաժեշտ է համապատասխանեցնել  ՀՀ Սահմանադրության 6-րդ հոդվածի 2-րդ մասի պահանջներին։
11. Նախագծի 1-ին կետի 5-րդ ենթակետով լրացվող 9.6-րդ կետի համաձայն՝ 

«9.6. Կոմիտեի կողմից ավիացիոն անվտանգության աշխատանքների որակի հսկո​ղության տեսուչները իրավասու են կատարել հետևյալ գործառույթները.


1) ստուգել պետության ցանկացած օդանավակայանի ցանկացած մաս, 



2) ստուգել օդանավակայանից դուրս գտնվող ցանկացած հողակտոր կամ ցանկացած տարածք, որոնք օգտագործվում են օդանավակայանում կամ օդանավակայանի վերահսկելի և հատուկ վերահսկելի գոտիներում գործող առևտրային ձեռնարկությունների կողմից,


3) ստուգել Հայաստանի Հանրապետությունում գրանցված կամ շահագործվող ցանկացած օդանավ՝ ավիացիոն անվտանգության որակի հսկողության միջոցառումների գնատաման նպատակով,



4) ավիացիոն անվտանգության ապահովման մակարդակի գնահատման և ավիացիոն անվտանգության ընթացակարգերի պահպանման նպատակով հարցազրույց անցկացնել յուրաքանչյուր աշխատողի հետ, 



5) պահանջել անհապաղ շտկել ցանկացած թերություն և/կամ իրավական բնույթի գործողություններ ձեռնարկել,



6) ստանալ հասանելիություն բոլոր այն փաստաթղթերին և հաշվարկված տվյալներին, որոնք վերաբերվում են ավիացիոն անվտանգությանը:»:



Այս առումով հարկ ենք համարում անդրադառնալ Սահմանադրության և «Ավիացիայի մասին» օրենքի (այսուհետ՝ Օրենք) համապատասխան կարգավորումներին: Այսպես՝ 


Սահմանադրության 6-րդ հոդվածի 1-ին մասի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:


 Օրենքի 1-ին հոդվածի համաձայն՝ օրենքը կարգավորում է Հայաստանի Հանրապետության օդային տարածքի օգտագործման և ավիացիայի բնագավառի գործունեության իրավական հիմքերը, ծառայություններին և ծառայություններ մատուցողներին ներկայացվող պահանջները, վերահսկողության մեխանիզմները և բնագավառի իրավական կարգավորման սկզբունքների հետ կապված հարաբերությունները:


Օրենքի 1-ին հոդվածի 4-րդ մասի 17-րդ կետի համաձայն՝ Կոմիտեն սույն օրենքի համաձայն` վերահսկողություն է իրականացնում քաղաքացիական ավիացիայի համակարգում գործունեություն իրականացնող անձանց, կատարվող աշխատանքների և մատուցվող ծառայությունների ու դրանց որակի, թռիչքային և ավիացիոն անվտանգության նկատմամբ` Հայաստանի Հանրապետության օրենսդրության, ԻԿԱՕ-ի և Հայաստանի Հանրապետության անդամակցած միջազգային այլ կազմակերպությունների ապահովության և անվտանգության գործող պահանջներին դրանց շարունակական համապատասխանությունն ապահովելու նպատակով:


Օրենքի 8-րդ հոդվածի համաձայն՝ 


«1. թռիչքային և ավիացիոն անվտանգության, օդային փոխադրումների բնագավառում իրականացվող աշխատանքների ու մատուցվող ծառայությունների որակի շարունակական ապահովման նպատակով կոմիտեն քաղաքացիական ավիացիայի բնագավառում իր իրավասության շրջանակում իրականացնում է պետական վերահսկողություն (այսուհետ` վերահսկողություն):


Վերահսկողության նպատակով կոմիտեն իրականացնում է ուսումնասիրություն և վերահսկողություն՝ Հայաստանի Հանրապետության միջազգային պայմանագրերով և սույն օրենքով սահմանված կարգով, ինչպես նաև ԻԿԱՕ-ի և Հայաստանի Հանրապետության անդամակցած միջազգային այլ կազմակերպությունների կողմից սահմանված՝ քաղաքացիական ավիացիայի թռիչքային և ավիացիոն անվտանգության վերահսկողության ստանդարտների, հարցաշարերի, մեթոդական ձեռնարկների և ուղեցույցների հիման վրա: Վերահսկողությունը կարող է իրականացվել «Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքով սահմանված կարգով, եթե Հայաստանի Հանրապետության միջազգային պայմանագրերով, ԻԿԱՕ-ի և Հայաստանի Հանրապետության անդամակցած միջազգային այլ կազմակերպությունների կողմից դրա անցկացման կարգ սահմանված չէ:


2. Սույն հոդվածում նշված նպատակներով կոմիտեի նշանակված ներկայացուցիչներն իրենց իրավասության շրջանակում իրավունք ունեն անարգել մուտք գործելու քաղաքացիական ավիացիայի ծառայություններ և շինություններ, ստուգելու վերգետնյա միջոցները, գտնվելու օդանավում ինչպես գետնի վրա, այնպես էլ թռիչքի ընթացքում, իսկ պետական օդանավերի դեպքում, անհրաժեշտության դեպքում համապատասխան պետական կառավարման մարմնի համաձայնությամբ, ինչպես նաև իրեն վերապահված լիազորության շրջանակում պահանջելու փաստաթղթեր, տվյալներ, բացատրություններ և այլ տեղեկություններ, ներառյալ` համակարգիչներում պահվող տեղեկությունները:


Նշված ներկայացուցիչներին կոմիտեի կողմից տրվում են վկայականներ, որոնք կրողին իրավունք են տալիս անարգել մուտք գործելու Հայաստանի Հանրապետության օդանավակայանների վերահսկելի և հատուկ վերահսկելի գոտիներ, օդանավեր և օբյեկտներ:


3. Թռիչքային կամ ավիացիոն անվտանգությանը սպառնացող անմիջական վտանգի առկայության դեպքում կոմիտեն կամ նրա կողմից լիազորված համապատասխան իրավասու անձինք իրավասու են կասեցնելու ստուգման ենթակա օբյեկտի, կազմակերպության հետագա գործունեությունը և պահանջելու ձեռնարկել թերությունները վերացնելուն ուղղված համապատասխան գործողություններ:»:


Վերոգրյալ նորմերի և նախագծով նախատեսված կարգավորումների բովանդակային վերլուծությունից պարզ է դառնում, որ ավիացիոն անվտանգության աշխատանքների որակի հսկո​ղության տեսուչների՝ նախագծով նախատեսված գործառույթները դուրս են «Ավիացիայի մասին» օրենքի 8-րդ հոդվածով նախատեսված վերահսկողության շրջանակներից: Ինչ վերաբերում է Հայաստանի Հանրապետության միջազգային պայմանագրերով կամ ԻԿԱՕ-ի և Հայաստանի Հանրապետության անդամակցած միջազգային այլ կազմակերպությունների կողմից սահմանված՝ քաղաքացիական ավիացիայի թռիչքային և ավիացիոն անվտանգության վերահսկողության ստանդարտների, հարցաշարերի, մեթոդական ձեռնարկների և ուղեցույցների հիման վրա  և դրանցից բխող վերահսկողական գործառույթներին՝ այս առումով անհրաժեշտ է նկատի ունենալ  Սահմանադրության 6-րդ հոդվածի պահանջները և տվյալ գործառույթները նախատեսել օրենքում, իսկ հիշյալ հարաբերություները ենթաօրենսդրական ակտով  կարգավորելու պարագայում  քննարկել օրենքում համապատասխան լիազորություն նախատեսելու հարցը:


Նախագծի 9.6-րդ կետի 2-րդ ենթակետում «ձեռնարկությունների» բառն անհրաժեշտ է փոխարինել «կազմակերպությունների» բառով՝ նկատի ունենալով ՀՀ քաղաքացիական օրենսգրքի պահանջները: 


Նախագծի 9.6 կետի 5-րդ ենթակետի համաձայն՝ Կոմիտեի կողմից ավիացիոն անվտանգության աշխատանքների որակի հսկո​ղության տեսուչները իրավասու են պահանջել անհապաղ շտկել ցանկացած թերություն և/կամ իրավական բնույթի գործողություններ ձեռնարկել: Այս առումով իրավական որոշակիության տեսանկյունից անհրաժեշտ է հստակեցնել, թե տվյալ պարագայում ինչ իրավական բնույթի գործողությունների մասին է խոսքը:



12. Նախագծի 1-ին կետի 5-րդ ենթակետով լրացվող 9.10-րդ կետի համաձայն՝ նախատեսվում է, որ ավիացիոն անվտանգության աշխատանքների որակի հսկո​ղության միջոցառումների իրականացմանը չեն կարող մասնակցել այն տեսուչները, ովքեր կամ՝ 

1) նախկինում աշխատել են այն կազմակերպությունում, որտեղ պետք է անցկացվեն  անվտանգության աշխատանքների որակի հսկո​ղության միջոցառումներ,


2) անմիջական մասնակցություն ունեն տվյալ կազմակերպության գործունեության մեջ,


3) գտնվում են այլ որևէ այնպիսի իրավիճակում, որի դեպքում  տեսուչները չեն կարող լինել անաչառ տվյալ կազմակերպության նկատմամբ:



Տվյալ պարագայում պարզաբանման կարիք ունեն հիշյալ կետի 2-րդ և 3-րդ ենթակետերի պահանջները, մասնավորապես՝ անհրաժեշտ է հստակեցնել, թե ինչ անմիջական մասնակցության մասին է խոսքը և որոնք են «այլ որևէ այնպիսի իրավիճակները»:


    13.  Նախագծի 1-ին կետի 7-րդ ենթակետով նոր խմբագրությամբ շարադրվող 37-րդ կետի 7-րդ ենթակետի համաձայն՝ հաշվետությունը պարունակում է միջոցառման ընթացքում բացահայտված անհամապատասխանություններն ու թերությունները՝ ենթակա կազմակերպության ներկայացուցչի/ների կազմը: 

 
Այս առումով  նկատի ունենալով «Հայաստանի Հանրապետությունում ստուգումների կազմակերպման և անցկացման մասին» օրենքի պահանջները՝ առաջարկում ենք «անհամապատասխանություններն ու թերությունները» բառերը փոխարինել «թերություններն և խախտումները» բառերով: Նույն դիտողությունը վերաբերում է նախագծի ամբողջ տեքստին:
14. Նախագծի 1-ին կետի 8-րդ ենթակետում «Կոմիտեն անցկացված ավիացիոն անվտանգության որակի հսկողության միջոցառումների վերաբերյալ պետք է ավիացիոն անվտանգության միջգերատեսչական հանձնաժողովին ներկայացնի տարեկան հաշվետվություն, որը պետք է պարունակի տեղեկություններ» բառերն առաջարկում ենք փոխարինել «Կոմիտեն անցկացված ավիացիոն անվտանգության որակի հսկողության միջոցառումների վերաբերյալ ներկայացնում է ավիացիոն անվտանգության միջգերատեսչական հանձնաժողովին տարեկան հաշվետվություն, որը պետք է պարունակի տեղեկություններ»: 

Նույն դիտողությունը վերաբերում է նախագծում կիրառվող համանման կարգավորումներին: 
Նույն կետի 8-րդ ենթակետով խմբագրվող 38-րդ կետի 2-րդ ենթակետում «ուղղիչ գործողությունների ներկայիս վիճակի» բառերն առաջարկում ենք փոխարինել «թերությունների վերացման ներկա վիճակի» բառերով:

15. Նախագծի 1-ին կետի 9-րդ ենթակետում «լրացնել հետևյալ բովանդակությամբ նոր 38.1 կետով.» բառերն անհրաժեշտ է փոխարինել «38-րդ կետից հետո լրացնել 38.1 կետ՝ հետևյալ բովանդակությամբ.» բառերով:
16. Նախագծի 1-ին կետի 11-րդ ենթակետում «լրացնել հետևյալ բովանդակությամբ նոր 41.1, 41.2, 41.3, 41.4 և 41.5 կետերով» բառերն անհրաժեշտ է փոխարինել «41-րդ կետից հետո լրացնել 41.1, 41.2, 41.3, 41.4 և 41.5 կետերը՝ հետևյալ բովանդակությամբ.» բառերով:

 
17. Նախագծի 1-ին կետի 11-րդ ենթակետով լրացվող 41.1-րդ կետում նախատեսվում է, որ ավիացիոն անվտանգության աշխատանքների որակի հսկողության միջոցառումների արդյունքում բացահայտված անհամապատասխանություններն ու թերությունները վերացնելու և միջազգային ստանդարտներին ու Ազգային ծրագրով սահմանված պահանջներին համապատասխանության ապահովման նպատակով Կոմիտեն կարող է սահմանել վարչական իրավախախտումների վերաբերյալ ՀՀ վարչական իրավախախտումների մասին օրենսգրքով սահմանված վարչական պատասխանատվության միջոցներ։


Այս առումով անհրաժեշտ է նկատի ունենալ, որ ՀՀ վարչական իրավախախտումների մասին օրենսգրքով հստակ նախատեսված են վարչական իրավախախտումների վերաբերյալ այն գործերը, որոնք քննում են օդային տրանսպորտի մարմինները: Ավելին՝ հիշյալ օրենսգրքի 227 հոդվածի  2-րդ մասի համաձայն՝  «օդային տրանսպորտի մարմինների անունից վարչական իրավախախտումների վերաբերյալ գործեր քննելու և վարչական տույժեր նշանակելու իրավունք ունեն` 1) սույն օրենսգրքի 43 հոդվածի երկրորդ մասով, 117-119 հոդվածներով, 122 հոդվածի երկրորդ մասով, 1361 հոդվածով, 137 հոդվածի երրորդ մասով, 139 հոդվածով նախատեսված վարչական իրավախախտումների համար՝ ՀՀ կառավարությանն առընթեր քաղաքացիական ավիացիայի գլխավոր վարչության պետը և նրա տեղակալը, թռիչքային անվտանգության տեսչական վարչության պետը, օդանավի հրամանատարը, քաղաքացիական ավիացիայի սանիտարահակահամաճարակաբանական կայանի գլխավոր բժիշկը. 2) սույն օրենսգրքի 121 հոդվածով նախատեսված վարչական իրավախախտումների համար` ՀՀ կառավարությանն առընթեր քաղաքացիական ավիացիայի գլխավոր վարչության պետը և նրա տեղակալը:»:

         Վերոգրյալից պարզ է դառնում, որ Կոմիտեն կարող է քննել և վարչական տույժեր նշանակել բացառապես ՀՀ վարչական իրավախախտումների մասին օրենսգրքով նախատեսված իրավախախտումերի վերաբերյալ գործերի շրջանակում, հետևաբար նախագծի հիշյալ դրույթներն անհրաժեշտ է խմբագրել՝ համապատասխանեցնելով ՀՀ վարչական իրավախախտումների մասին օրենսգրքի կարգավորումներին: 

18. Նախագծի 1-ին կետի 11-րդ ենթակետով լրացվող 41.3-րդ կետի համաձայն՝ եթե որակի հսկողության միջոցառումների արդյունքում հայտնաբերվում է Ազգային ծրագրի պահանջներին անհամապատասխանության փաստ, Կոմիտեի կողմից պետք է առաջարկվի տվյալ կազմակերպությանն անհապաղ վերացնել թերությունը կամ անհամապատասխանությունը, իսկ եթե հնարավոր չէ անհապաղ վերացնել թերությունը կամ անհամապատասխանությունը, ապա այդ դեպքում Կոմիտեն պետք է առաջարկի կազմակերպությանը ներկայացնելու թերությունների կամ անհամապատասխանությունների վերացման պլան-ժամանակացույց, իսկ մինչ թերությունների վերացումը կիրառել այլընտրանքային անվտանգության միջոցներ։(…)»: 

Այդ առումով անհրաժեշտ է նկատի ունենալ «Հայաստանի Հանրապետությունում ստուգումների կազմակերպման և անցկացման մասին» օրենքի 6-րդ հոդվածի 1-ին մասի 7-րդ պարբերության պահանջները, որոնց համաձայն՝ ստուգող մարմնի պաշտոնատար անձը ստուգման ակտի հիման վրա, օրենքով սահմանված իր իրավասությունների շրջանակներում, տնտեսավարող սուբյեկտին տալիս է հանձնարարականներ (կարգադրագրեր) բացահայտված խախտումների և թերությունների վերացման ուղղությամբ` սահմանելով ժամկետներ դրանց վերացման համար:
 Ելնելով վերոգրյալից առաջարկում ենք  «պլան-ժամանակացույց» բառերը փոխարինել «ժամկետներ» բառով: 

Նույն դիտողությունը վերաբերում է նախագծի մյուս դրույթներին:
Միաժամանակ, նկատի ունենալով «Նորմատիվ իրավական ակտերի մասին» օրենքի պահանջները, նախագծի 41.3-րդ կետի պարբերություններն անհրաժեշտ է համարակալել:

19. Նախագծի 1-ին կետի 11-րդ ենթակետով լրացվող 41.4-րդ կետի համաձայն՝ կոմիտեի կողմից պետք է սահմանվեն հարկադիր կատարման ենթակա գործողությունների տարբեր մակարդակներ, կախված հանգամանքներից, թերությունների կամ անհամապատասխանությունների բնույթից և պայմաններից։ Գործողությունները պետք է պարունակեն կատարողական միջոցառումների տարբեր կատեգորիաներ՝
1) վարչական միջոցառումներ (օրինակ՝ համաձայնագրերի կասեցում կամ օդանավակայանի վերահսկելի գոտիներ թույլտվությունների արգելում), 

2) դատավարական հարկադրանքի ​​միջոցներ և տուգանքներ, որոնք պետք է սահմանվեն ՀՀ օրենսդրությանը համապատասխան:


Այդ առումով անհրաժեշտ է հստակեցնել, թե տվյալ պարագայում ինչ վարչական միջոցառումների ու  դատավարական հարկադրանքի ​​միջոցների և տուգանքների մասին է խոսքը և որ իրավական ակտով են դրանք նախատեսված:

Հարկ է նշել նաև, որ 2-րդ ենթակետում «օրենսդրությանը» բառն անհրաժեշտ է փոխարինել «օրենքին» բառով՝ նկատի ունենալով այն հանգամանքը, որ դատավարական հարկադրանքի ​​միջոցները և տուգանքները սահմանվում են օրենքով: 

20. Նախագծի 1-ին կետի 11-րդ ենթակետով լրացվող 41.5-րդ կետի 1-ին ենթակետի համաձայն՝ թերությունների կամ անհամապատասխա-նությունների վերացման իրավական միջոցների կիրառման դեպքերում պետք է իրականացվեն հետևյալ աստիճանական և համաչափ գործողությունները՝ արձանագրված թերությունների վերաբերյալ պաշտոնական բանավոր տեղեկացում:

Այս առումով նկատի ունենալով «Հայաստանի Հանրապետությունում  ստուգումների կազմակերպման և անցկացման մասին» օրենքի դրույթները, մասնավորապես՝   «արձանագրված թերությունների վերաբերյալ պաշտոնական բանավոր տեղեկացման» վերաբերյալ կարգավորումների բացակայությունը՝ նախագծի հիշյալ կետի դրույթներն անհրաժեշտ է վերանայել:
21.  Նախագծի 1-ին կետի 3-րդ ենթակետով նոր խմբագրությամբ շարադրվող որոշման հավելվածի 8-րդ կետում լիազոր մարմին հանդիսացող «Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչություն»  բառերը փոխարինվում է «Հայաստանի Հանրապետության  քաղաքացիական ավիացիայի կոմիտե» բառերով: Այդ առումով առաջարկում ենք որոշման ամբողջ տեքստում «գլխավոր վարչություն» բառերն՝ իրենց համապատասխան հոլովաձևերով փոխարինել «կոմիտե» բառով՝ իրենց համապատասխան հոլովաձևերով, մասնավորապես՝ խոսքը վերաբերում է Որոշման 11, 12, 16, 25, 31, 35, 40, 42, 43 կետերին և Ձև 1-ին: 
	1․ Ընդունվել է նախագիծը լրամշակվել է։

2․ Ընդունվել է նախագիծը լրամշակվել է։

3․ Ընդունվել է նախագիծը լրամշակվել է, հիմք ընդունելով «Ավիացիայի մասին» ՀՀ օրենքի 52-րդ հոդվածի 4-րդ մասի 4-րդ կետը, ինչպես նաև ՀՀ կառավարության 20003 թվականի հոկտեմբերի 2-ի թիվ 1307-Ն որոշմամբ հաստատված հավելվածի 29-րդ կետը։

4․ Ընդունվել է նախագիծը լրամշակվել է։

5․ Ընդունվել է նախագիծը լրամշակվել է։

6․ Ընդունվել է նախագիծը լրամշակվել է։

7․ Ընդունվել է նախագիծը լրամշակվել է։

8․ Ընդունվել է նախագծի 9.1 կետը լրամշակվել է։

9․Ընդունվել է՝ նախագիծը լրամշակվել է։
10․ Ընդունվել է ի գիտություն, նախագիծը լրամշակվել է։ Նախատեսվում է Կոմիտեի ներքին ընթացակարգերով  իրականացնել Կոմիտեի ավիացիոն անվտանգության աշխատանքների որակի հսկողության տեսուչների կողմից համապատասխան վկայականներ ստանալուց հետո անցկացնել համապատասխան գնահատում, որը բխում է ԻԿԱՕ-ի պահանջներից։

11․ Ընդունվել է՝ նախագիծը լրամշակվել է, հաշվի առնելով ներկայացված առաջարկությւոնները։

Ընդունվել՝ է նախագիծը լրամշակվել է։

Ընդունվել՝ է նախագիծը լրամշակվել է։

12.Ընդունվել՝ է նախագիծը լրամշակվել է։

13. Չի ընդունվել՝ քանի որ «Ավիացիայի մասին» ՀՀ օրենքի 8-րդ հոդվածի 1-ին մասի համաձայն Կոմիտեն «վերահսկողությունը կարող է իրականացվնելլ «ՀՀ-ում ստուգումների կազմակերպման և անցկացման մասին» ՀՀ օրենքով սահմանված կարգով, եթե ՀՀ միջազգային պայմանագրերով, ԻԿԱՕ-ի և ՀՀ անդամակցած միջազգային այլ կազմակերպությունների կողմից դրա անցկացման կարգ սահմանված չէ», իսկ տվյալ դեպքում ԻԿԱՕ-ն սահմանել է չափորոշիչներ։

14. Ընդունվել է՝ նախագիծը լրամշակվել է:

Ընդունվել է՝ նախագիծը լրամշակվել է:

15. Ընդունվել է՝ նախագիծը լրամշակվել է:

16. Ընդունվել է՝ նախագիծը լրամշակվել է:

17. Ընդունվել է՝ նախագիծը լրամշակվել է:

18. Չի ընդունվել՝ քանի որ «Ավիացիայի մասին» ՀՀ օրենքի 8-րդ հոդվածի 1-ին մասի համաձայն Կոմիտեն «վերահսկողությունը կարող է իրականացվնելլ «ՀՀ-ում ստուգումների կազմակերպման և անցկացման մասին» ՀՀ օրենքով սահմանված կարգով, եթե ՀՀ միջազգային պայմանագրերով, ԻԿԱՕ-ի և ՀՀ անդամակցած միջազգային այլ կազմակերպությունների կողմից դրա անցկացման կարգ սահմանված չէ», իսկ տվյալ դեպքում ԻԿԱՕ-ն սահմանել է չափորոշիչներ։

Ընդունվել է՝ նախագիծը լրամշակվել է

19.Ընդունվել է՝ նախագիծը լրամշակվել է

20.Ընդունվել է՝ նախագիծը լրամշակվել է

21. Ընդունվել է՝ նախագիծը լրամշակվել է



	10. <<ԲԵԿՈՒՄ>> հանրային պատասխանատվություն, անվտանգություն, հսկողություն>> 

հասարակական կազմակերպություն,

19:37:51
	27.07.2020

	
	  19:37:51

	Որոշման նախագծի վերաբերյալ <<Բեկում>> հասարակական կազմակերպությունը հայտնում է  նախագծի 1-ին կետի՝   1/ 2-րդ ենթակետում առաջարկվող նոր՝ 1.4 կետի վերջին պարբերությունը հանել, որովհետև սուբյեկտների կամ կազմակերպությունների համար պարտադիր կատարման գործողությունները կամ ծրագրեր կատարելու պարտավորությունը չի կարող սահմանվել ՀՀ կառավարոթւյան որոշմամբ: ՀՀ Սահմանադրության 39-րդ հոդվածի համաձայն ոչ ոք չի կարող կրել պարտականություններ, որոնք սահմանված չեն օրենքով, հետևաբար նշված պարտավորությունը օրենքի կարգավորման առարկա է. 

2/ 3-րդ ենթակետը վերանայել և հանել ավիացիոն կոմիտեին լիազորությունների, այդ թվում՝ վերահսկողական ձևերի կամ վերահսկողական գործիքների վերապահումը, դրանք սահմանելով <<Ավիացիայի մասին>> ՀՀ օրենքով, որովհետև ՀՀ Սահմանադրության 6-րդ հոդվածի 1-ին մասի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Հաշվի առնել, որ <<Ավիացիայի մասին>> ՀՀ օրենքի 8-րդ հոդվածի 1-ին մասի 2-րդ պարբերության համաձայն՝ կոմիտեին վերապահված է ուսումնասիրություն և վերահսկողություն կատարելու իրավասություն, ընդորում՝ վերահսկողությունը պետք է  կատարվի <<ՀՀ-ում ստուգումների կազմակերպման և անցկացման մասին>>  ՀՀ օրենքով սահմանված կարգով, ինչը նշանակում է, որ բաց է ուսումնասիրություն իրականացնելու կարգը, պարզ չէ, թե ինչպես և ինչ ընթացակարգով պետք է ուսումնասիրությունը կատարվի, որը պետք է սահմանել օրենքով: Նախագծի 3-րդ ենթակետով նոր խմբագրությամբ շարադրվող 8-րդ կետում առաջարկվող աուդիտը, տեսչական գործառույթները, փորձարկումները, դիտարկումները օրենքով նախատեսված չեն, հետևաբար կառավարության որոշմամբ չեն կարող սահմանվել, ընդորում ՀՀ կառավարոթւայնը ևս օրենքով նման լիազորոթւյուններ սահմանելու իրավասություն վերապահված չէ, հետևաբար դրանք բացառապես օրենքի կարգավորման առարկա են՝ առանձին սահմանումներով և դրանց իրականացման կանոնակարգումներով: Նույն դիտողությունը վերաբերում է նախագծի 1-ին կետի 6-րդ ենթակետով առաջարկվող՝ նոր խմբագրությամբ  շարադրվող 10-րդ կետին, որի դրույթները պետք է հանել և սահմանել օրենքով: 

 3/ 5-րդ ենթակետով որակի հսկողության մասնագետներին ներկայացվող պահանջները, որոնք սահմանված են նոր 9.1 կետով, հանել, որովհետև դրանք պետք է հաստատվեն <<Հանրային ծառայության մասին>> ՀՀ օրենքի 5-րդ հոդվածի 1-ին մասի 7-րդ կետով սահմանված հանրային ծառայության պաշտոնի անձնագրերով, իսկ օրենքի 10-րդ հոդվածի 1-ին մասի համաձայն՝ հանրային ծառայության ցանկացած պաշտոնի համար նախատեսվում է պաշտոնի անձնագիր /նկարագիր/, որը պետք է հաստատի կոմիտեի ղեկավարը:  

4/ 5-րդ ենթակետում 9.3 նոր կետով  ատեստավորման պահանջ սահմանելիս հաշվի առնել, որ ատեստավորող ավիացիոն կոմիտեն իր հերթին նախապես պետք է ստանա միջազգային հավատարմագրում՝ ակրեդիտացում՝ ոլորտի միջազգային չափորոշիչներով և ընթացակարգերով, հակառակ դեպքում նրա կողմից  ատեստավորված մասնագետների կամ տեսուչների կատարած աուդիտի արդյունքները միջազգային ավիացիոն  կազակերպությունների կողմից կհամարվեն ոչ հավաստի և իրավասու՝ դրանից բխող իրավական և հեղինակային բացասական հետևանքներով: 

5/ Նույն ենթակետում լրացվող նոր 9.4 կետով առաջարկվող լիազորությունը՝ատեստավորման կարգի մասով, պետք է սահմանել օրենքով՝ համաձայն՝ ՀՀ Սահմանադրության նոր խմբագրության 6-րդ հոդվածի 1-ին մասի պահանջի:  

 6/ Նույն դիտողությունը վերաբերում է լրացվող նոր 9.6 կետին, որով սահմանված լիազորությունները պետք է սահմանվեն օրենքով:  4/ 6-8-րդ, 10-րդ ենթակետերով սահմանված լիազորություններն ու պարտավորությունները նախատեսող դրույթները ևս օրենքի կարգավորման առարկա են.  

7/ 11-րդ ենթակետով լրացվող 41.1 և 41.4 նոր կետերում հաշվի առնել, որ նախատեսված վարչական պատասխանատվությունը կամ էլ վարչական միջոցառումները և տուգանքները չեն կարող ունենալ որևէ իրավական հետևանք, եթե հստակ սահմանված չեն միջոցառումների ժամկետները և ձևերը կամ էլ տուգանքների չափերը ոլորտային օրենքով կամ ՎԻՎ օրենսգրքի համապատասխան դրույթներով:  
	1.Նախագծի 1.4 կետում ներառված դրույթը՝ բխում է ՀՀ կառավարության 02.10.2003թ. N1307-Ն որոշման պահանջներից, որը լրացուցիչ պարտականություն չի դնում տվյալ կազմակերպության վրա, այլ հանդիսանում է  կազմակերպության ավիացիոն անվտանգության որակի հսկողության ծրագրից բխող  միջոցառումների իրականացում, միաժամանակ հարկ ենք համարում նշել, որ Կոմիտեի կողմից մշակվել և շրջանառության մեջ է դրվել «Ավիացիայի մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագիծ, որտեղ ներառվել են Ավիացիոն անվտանգության միջոցառումներ իրականացնող կազմակերպությունների կողմից որակի հսկողության վերաբերյալ համապատասխան դրույթներ։

2. «Ավիացիայի մասին» ՀՀ օրենքի 8-րդ հոդվածի 1-ին մասով ամրագրված է, որ՝ Վերահսկողությունը կարող է իրականացվել «Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքով սահմանված կարգով, եթե Հայաստանի Հանրապետության միջազգային պայմանագրերով, ԻԿԱՕ-ի և Հայաստանի Հանրապետության անդամակցած միջազգային այլ կազմակերպությունների կողմից դրա անցկացման կարգ սահմանված չէ։ Տվյալ պարագայում ԻԿԱՕ-ի կողմից սահմանված է համապատասխան ընթացակարգ։ 

3. Համապատասխանեցվել է «Քաղաքացիական ծառայության մասին» ՀՀ օրենքին։  

4. Կատարվել են համապատասխան փոփոխություններ, ներառելով այլ կարգավորումներ։

5. Նախագծի 9.4 կետը լրամշակվել է։  

6․ Նախագծի 9.6 կետը լրամշակվել է։ «Ավիացիայի մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագծում ներառվել են վերահսկողության և դրա իրականացման գործիքների վերաբերյալ համապատասխան դրույթներ։  

7․ Նախագծով լրացվող 41.1 և 41.4 կետերը լրամշակվել են՝ «Վարչական իրավախախտումների վերաբերյալ» ՀՀ օրենսգրքով սահմանված վարչական» բառերն հանվել են։




